
GOUVENE HOCHUL ANONSE PLIS PASE 11 MILYON DOLA POU SIPOTE
ASISTANS ALIMANTE IJANS LOKAL

Finansman sibvansyon an sipote pwogram éd alimanté ijans yo ki opere pa 97
O0ganizasyon san bi likratif atrave Eta a

Eta Nouyok renouvle patenarya a avek Feeding New York State pou pwogram don
ak koleksyon manje k ap mennen nan peyi a

Gouvené Kathy Hochul te anonse jodi a plis pase 11 milyon dola pou sipote éd alimanté
ijans pou Nouyokeé ki nan bezwen yo. Yo te akode plis pase 5 milyon dola nan
sibvansyon Ekipman Ed Alimanté ljans Lokal bay préske 100 6ganizasyon san bi
likratif, tankou gadmanije, kizin soup, ak 16t pwogram ki dedye pou ede Nouyoke k ap fe
fas ak ensekirite alimante yo atrave eta a. Anplis de sa, plis pase 6 milyon dola pral
sipote yon patenarya renouvle avék Feeding New York State ak 10 bank alimante
rejyonal yo gras ak finansman péesonel kritik ak operasyon esansyél nan bank alimanté
yo ak patné lokal yo nan tout eta a. Aksyon sa a rive nhan yon moman kote
Administrasyon Trump la refize asire ke preske 3 milyon Nouyoke ki depann sou SNAP
yo ap gen akse a benefis yo mwa pwochen an.

"Pandan administrasyon Trump la kontinye prive pwogram asistans alimante federal yo
de finansman, Eta Nouyok ap envesti direkteman nan oganizasyon lokal ki nouri
Nouyoke k ap lite ak pri manje k ap monte rapidman yo", Gouvéne Hochul te deklare.
"Avek plis pase twa milyon Nouyoke k ap fe fas ak ensekirite alimanté, ki gen ladan plis
pase 750,000 timoun ki poko gen 18 an, n ap fe envestisman nan oganizasyon ed
alimanté ki baze nan kominote a pou konbat grangou epi konplete efd nou yo pou jwenn
manje ki abodab."

Yon total 97 sibvansyon lokal pou ekipman sekou alimanté nan ka ijans, ki varye ant
1,200 dola ak 100,000 dola, pral ede 6ganizasyon yo achte jeneratris ijans ak ekipman
yo itilize pou refwadi ak transpote manje yo bay kom don, epi ogmante kantite ak kalite
manje oganizasyon ed alimanté nan ka bay Nouyoké ki nan bezwen. Depatman
Konsévasyon Anviwonmantal (Department of Environmental Conservation, DEC)
administre pwogram sibvansyon an kom yon pati nan yon angajman kontinyel pou byen
jere gaspiyaj manje, anpeche manje jete san nesesite, diminye emisyon gaz ki lakoz efé
sé yo, nouri Nouyoke ki grangou yo epi angaje ak kominote yo atrave eta a.

Avek finansman ki soti nan Fon Pwoteksyon Anviwonmantal (Environmental Protection
Fund, EPF) Eta a, DEC te bay plizyé milyon dola bay 145 6ganizasyon éd alimante
ijans depi le yo te premye kreye pwogram nan an 2018 pou ede ak acha ekipman yo
itilize pou refwadi ak transpote manje yo bay Nouyoke ki nan bezwen yo.

DEC ap renouvle tou patenarya li ki pi enpotan nan peyi a avek Feeding New York
State ansanm ak 10 bank alimanté rejyonal yo kom yon pati nan aplikasyon kontinyel
Lwa sou Don Alimanté ak Resiklaj Res Manje Eta Nouyok la. DEC ap bay plis pase 6
milyon dola bay Feeding New York State pou sipote deplwaman kontinyél anplwaye
nan maket, gwo sant komesyal, restoran ak 10t biznis sevis manje ak lavant manje an
detay pou amelyore aktivite don yo. Finansman an pral sévi tou pou achte ekipman ak
founiti esansyél ki sipote efo rekiperasyon manje nan bank alimante yo ak patné lokal
yo epi anboche plis anplwaye nan bank alimante yo. Li pral amelyore tou pwogram Don
Vyann Séf la ki sipote plis pwosesis bon jan kalite vyann sef. DEC te bay Feeding New
York State ak 10 bank alimanté rejyonal 10.8 milyon dola depi 2018 atrave EPF la.

Komise Depatman Konsevasyon Anviwonman Eta Nouyok, Amanda Lefton, te
deklare, "Eta Nouyok kontinye fé pwogre reyel nan rediksyon gaspiyaj manje epi ede
nouri kominote k ap fe fas ak ewozyon kontinyéel rezo sekirite sosyal yo akoz rediksyon
finansman federal yo. Denye 11 milyon dola Gouvene Hochul la pou sipote
oganizasyon ed alimanté ijans atrave eta a ansanm ak patenarya kontinyel ki se lide
nan peyi a avek Feeding New York State ak bank alimanté rejyonal yo pral enstrimantal
nan bay manje ki bon pou sante epi ki gen kalite siperyé bay Nouyoke ki grangou yo."

Direktris Egzekitif Pwovizwa Feeding New York State la, Kathleen Stress, te
deklare, "Pwogram alimanté yo esansyel nan lit kont grangou a. An patenarya ak bank
alimante nou yo ak pwogram lokal yo, Feeding New York State ap agrandi sévis
ranmasaj ajans yo nan men moun k ap pwodui manje tankou machann manje ak
pwodikte yo. Depi nou te lanse inisyativ sa a an 2022, nou te reyisi rekipere 28.5 kg (63
milyon liv) manje komestib pou rezo oganizasyon charitab nou an. Nou fyé pou nou
kontinye travay enpotan sa a avek sipo Gouvené Hochul ak DEC la."

Pwen enpotan nan préske 100 pwojé Ekipman ED Alimanté ljans Lokal yo finanse pa
sibvansyon an gen ladan yo:

Rejyon Kapital

e« Gadmanje pou Distri Kapital la, 100,000 dola: sipote lokasyon twa kamyon
pou ede ogmante kapasite oganizasyonel pou distribisyon manje. Ekipman sa a
pral gen yon enpak dirék sou sevis Food Express 0ganizasyon an pou ranmase
ak livre komand manje ki soti nan Bank Alimanté Rejyonal la, ansanm ak
pwogram livrezon navét manje a.

« Koporasyon Devlopman Higher Horizons, 93,754 dola: Sipote acha yon
kamyonét/kamyon fémen, yon konjelaté avek le, ak yon délko ki pral pémeét
Higher Horizons Food Pantry ogmante kantite manje li ka offi.

e Sycamore Collaborative, 98,185 dola: sipote acha yon kamyon bwat ak yon
potay asanse, yon frijide, ak yon charyo elevaté pou ede ogmante kantite manje
ki disponib pou moun ki nan bezwen atravé depo manje dganizasyon an.

Nouyok Santral

« Kowalisyon Sante Seven Valleys, 56,000 dola: epi achte yon kamyonet, yon
kouveti pou kamyonet la ak twa resipyan izole pou konséve manje. Ekipman sa a
pral ede elaji de nan pwogram Seven Valleys Food Rescue ak Produce
Prescription yo a.

o Sant Kominoté Westcott 1,200 dola: Sipote acha yon frize ki pral pémét sant
lan ogmante kapasite depo nan gadmanje yo a.

Finger Lakes

e House Of Mercy Inc., 50,607 dola: Sipote acha yon kamyonet kago ak kontene
izole ki pral pemet yo ogmante kantite manje yo ka distribye bay moun ki nan
bezwen nan abri ijans yo a.

e Irondequoit Community Cupboard Inc., $22,960: finanse acha yon jeneratris
sekou ki pral kenbe ekipman refrijerasyon yo ap fonksyone epi kontinye sévi
kliyan yo nan ka ta gen yon blakawout.

Long Island

o Sant Kominoté Jwif Sid Jacobson, 63,755 dola: Sipote acha ak enstalasyon
yon frizé ak yon jeneratris. Ekipman an pral ede amelyore kapasite pou kolekte,
estoke, epi distribye manje ki ka gate fasil.

e People Loving People Inc., 56,800 dola: Sipote acha yon kamyon pou
transpote plis manje ki soti nan men donate yo pou ale nan depo manje yo a.

Mid-Hudson

e Second Chance Foods Inc., 100,000 dola: Sipote acha yon kamyonét kago,
yon chanm fwad eksterye, yon frize eksterye, twa refrijeraté entegre, ak yon frize
entegre. Acha sa yo pral ogmante kapasite depo pou manje yo bay kom don epi
ki pral distribye.

« Sant Resous Familyal Peekskill la, 100,000 dola: Sipote acha yon kamyon
ibrid, yon refrijeraté pou machin, de frize komesyal, yon refrijerate, ak yon
jeneratris batri solé sekou. Ekipman an pral ede elaji kontak Pwogram Gadmanje
Harvest Time lan pou sévi plis moun.

e Port Chester Carver Center, 100,000 dola: Sipote acha yon kamyon féemen ak
yon potay asansé ak yon jeneratris ijans pou ede ogmante kapasite depo yo epi
pemet yo elaji patenarya Rekiperasyon Vant an Detay yo a.

Mohawk Valley
e Feed Our Veterans (Nouri Veteran Nou yo), 100,000 dola: Sipote acha yon
machin pwa lou ki pral pemeét yo ogmante kantite don yo ranmase. Yo pral achte
tou yon jeneratris ijans ki pral pémet yo kenbe frizé yo ap mache nan ka ta gen
yon blakawout.



Rescue Mission of Utica (Misyon Sekou Utica), 32,317 dola: Sipote acha yon
glasyé ak yon frize pou ede ogmante kapasite yo pou estoke manje.

Vil Nouyok

North

Al-Madinah School Inc, 100,000 dola: Sipote acha yon kamyon refrijere, yon
glasye komesyal ak yon frizeé komesyal. Ekipman sa a pral amelyore kapasite
gadmanije ijans yo pou resevwa, estoke, epi distribye manje fre ki ka gate fasil
bay moun ki nan bezwen yo.

The Connected Chef Foundation Inc., 100,000 dola: Sipote acha de inite
refrijerasyon izole, kat frijidé ak de frizé. Ekipman yo achte a pral ede elaji
pwogram distribisyon manije ijans Lifeline Groceries la.

Fon Kominoté Flatbush la, 100,000 dola: Sipote acha yon glasye, yon frize,
yon charyo elektrik, de glasye, yon frize, ak yon jeeratris ijans. Ekipman an pral
ede ogmante kantite manje gadmanje yo ka resevwa epi distribye bay moun ki
nan bezwen yo.

Country

Essex Food Hub Inc., 81,000 dola: sipote acha yon kamyonet refrijere ak yon
trelé glasyé pou ede sipote pwogram Farm to Food Pantry yo a. Kamyonet
refrijere a ap pemet transpote plis manje epi trelé refrijere a ap ogmante kapasite
depo pou konséve manje yo bay kom don.

Joint Council for Economic Opportunity of Clinton and Franklin Counties
Inc., (Konsey Konjwen pou Opotinite Ekonomik Konte Clinton ak Franklin
Inc.,) 80,069 dola: Sipote acha yon glasye, de frize ak yon kamyon pou ede
ogmante kapasite ak transpd nan gadmanje Plattsburgh yo a.

Southern Tier

Catholic Charities of Broome County (Oganizasyon Charitab Katolik Konte
Broome), 46,496: sipote acha yon kamyonet kago transpo manje 2024 ak sak
glasyé izole pou livrezon manje pou ogmante kapasite livrezon manje bay moun,
fanmi ak moun ki pa gen lojman ki pa kapab vizite depo manije yo.

Corning Council for Assistance (Konséy Corning pou Asistans), 96,000
dola: Sipote acha yon jeneratris sekou, yon refrijerate eksterye ak yon frize
eksteryé. Nouvo ekipman an pral ogmante kantite manje yo bay moun ki nan
bezwen grasa amelyorasyon operasyon gadmanje yo epi elaji kapasite depo li

yo.

Rejyon Lwes Nouyok

Rehoboth House of Prayer Inc., 99,262 dola: sipote acha yon kamyon fémen
refrijere, yon trans-palét elektrik ak yon estasyon rechaj, yon frize, yon glasye, ak
yon jeneratris ijans. Ekipman sa a pral ogmante kapasite pou estoke ak distribye
manje.

Cazenovia Recovery Systems Inc., 92,934 dola: sipote acha de inite
glasyé/konjelate pou de nan lokal pa yo, Sundram Manor ak Unity House.



Gen yon lis konple benefisyle prim yo disponib sou sitweb DEC la.

Lwa sou Don Alimanté ak Resiklaj Rés Manje nan Eta Nouyok

Lwa sou Don Alimanté ak Resiklaj Rés Manje Eta Nouyok, ki kontribye nan diminye
deche ak emisyon gaz ki chanje klima a lé yo jete manje nan depo fatra, demontre tou
angajman Eta a anve Nouyoke ki vilnerab yo ki afekte akoz gwo rediksyon federal nan
pwogram sosyal ki alimante kominote atrave peyi a.

Gouvene Hochul fék anonse yon kantite rekd 14.5 milyon kilogram (63 milyon liv) manje
yo kolekte nan pi gwo biznis ki gen rapo ak manje nan eta a pou nouri Nouyoke ki
grangou yo. Etap enpotan sa a se yon rezilta dirék finansman DEC la pou pran nouvo
don manje epi ede konstwi kominote ki pi solid, ki pi an sante. Gade yon videyo k ap
anonse denye reko don manije ki te féet pandan Semeén Klima a ak Mwa Aksyon kont
Grangou a: https://youtu.be/xIt4ASCNOGE

Pou jwenn enfomasyon sou kijan tout Nouyoke ka kontribye nan konpostaj epi pran lot
mezi pou diminye deche lakay yo ak nan biznis yo, vizite sitwéb DEC la.

Eta Nouyok pran devan nan zafé abodabilite, lit kont grangou, ak detounman manje
Anba lidechip Gouvene Hochul, Eta Nouyok kontinye pote plis manje Nouyok pou
timoun lekol Nouyok yo, ak sipd Pwogram Nouri Nouyok (Nourish New York) Ia,
Inisyativ 30 Pousan Eta Nouyok (30 Percent NYS) la pou repa lekol, pwogram Soti nan
Fem rive Lekol (Farm-to-School) la, inisyativ FreshConnect Fresh2You, Pwogram
Sibvansyon Ekspansyon Aksé nan Manje (Food Access Expansion), Pwogram Nitrisyon
Farmers’ Market, Pwogram Sibvansyon Fém |Iben ak Jaden Kominoté (Urban Farms ak
Community Gardens) ak plis anko. Envestisman sa yo chita sou angajman Gouveneé a
pou ogmante demann pou pwodwi agrikol Nouyok yo, ranfose chén apwovizydonman
manje Nouyok, epi asire tout Nouyoke yo kapab jwenn akse nan manje fre ak lokal yo.
Sa enkli Dekré Egzekitif 32 Gouvéné a ki mande ajans Eta yo pou ogmante pousantaj
manije ki soti kay kiltivaté ak pwodikte Nouyok yo a 30 pousan nan acha total yo sou
senk ane. Gouvené a angaje tou 25 milyon dola pou Pwogram Sibvansyon pou
Enfrastrikti, Teknoloji, Rechéch ak Devlopman New York State Grown & Certified pou
ede pwodikte, transfomaté, distribité manje yo, ak 16t moun k ap itilize engredyan ki soti
Nouyok pou mete sou mache pwodwi inovate ki sétifye kom NYS Grown & Certified epi
li fek anonse 10 milyon dola ki disponib atrave 3e Faz Pwogram Sibvansyon pou
Enfrastrikti Manje Lekol Rejyonal Nouyok la pou pote plis manje Nouyok nan lekol
Nouyok yo.

Gouvene Hochul te anonse nan mwa jen an tou, 13.7 milyon dola nan finansman pou
19 pwoje nan tout eta a atrave Pwogram Sibvansyon pou Enfrasktrikti Sistem Alimanté
ki Rezistan pou bay asistans kapital ak teknik pou kiltivate yo ak biznis manje ki ap
fonksyone nan mitan chén apwovizyonman an, sa k ap ede amelyore kowodinasyon
atrave sistem alimante a epi amelyore akse nan mache pou kiltivaté yo. Envestisman sa
a pral ede konekte pwodikté manje nan eta nou an ak operasyon magazen yo.

Anplis de sa, nan mwa septanm, Gouvené Hochul te anonse premye chek ranbousman
enflasyon Eta Nouyok ki rive jiska 400 dola yo ap voye bay 8.2 milyon kay nan tout eta
a kom yon pati nan angajman kontinyeél li pou mete lajan nan poch Nouyokeé yo. Nan
komansman ane sa a, Gouvene a te garanti epi adopte tou inisyativ Gouvene a pou
diminye taks pou klas mwayen lan nan nivo ki pi ba yo nan 70 ane, ogmante Kredi Taks
pou Timoun Nouyok la jiska 1,000 dola pa timoun pou timoun ki pi jén yo, epi asire repa
lekol gratis inivesel pou fanmi yo ekonomize anviwon 1,600 dola pou chak timoun.
Gouvene Kathy Hochul te anonse jodi a ke 1.6 milyon timoun ki soti nan fanmi ki gen
revni féb te resevwa asistans alimante pou ete a ki bay yon total 194 milyon dola nan
kad pwogram Transfe Benefis Elektwonik Ete (Summer EBT) 2025 la. Pwogram nan
bay 120 dola pou chak timoun pou fanmi ki elijib pou ede peye manje pandan mwa ete
yo, lé timoun yo ka pa gen aksé a manje lekol gratis.

Senaté eta a, Roxanne J. Persaud, te deklare, "Akse ak manje nourisan se yon dwa
fondamantal pou tout moun, se pa yon privilej. Mwen felisite Gouvené Hochul paske li
dirije fon esansyel sa yo pou sipote gadmanije, kizin soup, ak bank alimanté ki nan
premye liy lan nan konbat grangou nan kominote nou yo. Nan yon moman kote ensetitid
federal la menase benefis SNAP pou plizye milyon moun, Nouyok ap pran mezi anko
pou asire ke pa gen okenn fanmi ki rete grangou. Envestisman sa yo ranfose non
sélman rezo manje ijans nou an, men tou angajman pataje nou anve konpasyon ak
diyite pou chak Nouyoke."

Senaté Eta a, Pete Harckham, te deklare, "Avék ensekirite alimante ki kontinye ap
frape kominote nou yo, Nouyok dwe fe tout sa li kapab pou konbat grangou. Nouvo
envestisman sa yo nan sibvansyon Ekipman Ed Manje ljans Lokal ak Feeding New
York pral ede bank alimanté nan tout eta a jwenn resous ki nesesé pou yo bay rezidan
nou yo sevis vital yo. Mwen bat bravo pou Gouvene Hochul ak kolég mwen yo nan
Lejislati Eta a paske yo te rete konsantre sou nesesite pou adrese pwoblem
malnitrisyon nan kriz alimanté sa a ki ap kontinye a."

Manm Asanble, Andrew Hevesi, te deklare, "Gouvénman federal nou an, ki anba
kontwol pati Repibliken an, deside koupe benefis SNAP pou 3 milyon Nouyoke. Nan
menm moman sa a, mwen vle eksprime rekonesans mwen anvé Gouvéne Hochul,
Prezidan Chanm Reprezantan Heastie, Prezidan Komite Konsevasyon Anviwonmantal
Asanble a, Deborah Glick, ak tout koleg mwen yo paske y ap goumen chak ane pou
ogmante Fon Pwoteksyon Anviwonmantal Eta Nouyok la. Batay anyel sa a pote bon
rezilta jodi a pou Nouyoke ki nan bezwen yo avek anons éd alimante ijans finanse pa
EPF pou préske 100 gadmanije ak kizin soup san bi likratif ansanm ak sibvansyon pou
ekipman éd alimanté ijans."

Prezidan Minisipalite Brooklyn lan, Antonio Reynoso, te deklare, "Pandan Trump
ap nouri kipidite ak ego li, Nouyok ap pran mezi pou nouri eta nou an. Nouyok p ap rete
pasif pandan Trump ap menase swen sante nou yo ak benefis SNAP nou yo ak féemti
gouvénman an pandan yon bon bout tan. Mwen pwofondman rekonesan anve Gouvene
Hochul paske li te enkli Al-Madinah School Inc., ak Flatbush Community Fund nan
finansman ijans li pou asire ke Brooklyn ka konbat taktik grangou sa yo."

Manm Konsey Vil Nouyok, Shahana Hanif, te deklare, "Fas a atak Mezon Blanch lan
sou klas ouvriye Nouyoke yo, Gouvené Hochul ap ogmante efo pou adrese ensekirite
alimante a", Manm Konsey Shahana Hanif te deklare, "Mwen bat bravo pou
envestisman enpotan | ap fé yo, tankou sipote Lekol Al-Madinah nan distri mwen an
avek yon kamyon refrijerate ki pral amelyore operasyon gadmanije ijans yo anpil."

